
OPINJONI TAL-KUMMISSJONI

skond l-Artikolu 251 (2), tielet sub-paragrafu, punt (c) tat-Trattat KE,
dwar l-emendi tal-Parlament Ewropew tal-pożizzjoni komuni tal-Kunsill fir-rigward ta’ proposta għall-

DIRETTIVA TAL-PARLAMENT EWROPEW U TAL-KUNSILL

dwar il-kwalità ta’ l-ilmijiet għall-għawm
JEMENDA L-PROPOSTA TAL-KUMMISSJONI 
b’mod konformi ma’ l-Artikolu 250(2) tat-Trattat KE

OPINJONI TAL-KUMMISSJONI

skond l-Artikolu 251 (2), tielet sub-paragrafu, punt (c) tat-Trattat KE,
dwar l-emendi tal-Parlament Ewropew tal-pożizzjoni komuni tal-Kunsill fir-rigward ta’ proposta għall-

DIRETTIVA TAL-PARLAMENT EWROPEW U TAL-KUNSILL

dwar il-kwalità ta’ l-ilmijiet għall-għawm
1. Sfond
PROĊEDURA

Il-proposta COM (2002) 581 finali intbagħtet lill-Parlament Ewropew u lill-Kunsill skond il-proċedura tal-kodeċiżjoni prevista fl-Artikolu 175 (1) tat-Trattat tal-Komunità Ewropea.

Il-Kumitat Ekonomiku u Soċjali Ewropew ta l-opinjoni tiegħu fid-19 ta' Ġunju 2003.

Il-Kumitat tar-Reġjuni ta l-opinjoni tiegħu fl-9 ta' April 2003.

Il-Parlament Ewropew ta l-opinjoni tiegħu fl-ewwel qari fil-21 ta' Ottubru 2003.

Wara l-opinjoni tal-Parlament Ewropew u skond l-Artikolu 250(2) tat-Trattat tal-KE, il-Kummissjoni adottat proposta emendata COM (2004) 245 finali fil-5 ta' April 2004.

Wara l-opinjoni tal-Parlament Ewropew u skond l-Artikolu 250(2) tat-Trattat tal-KE, il-Kunsill addotta l-Pożizzjoni Komuni formalment fl-20 ta’ Diċembru 2004. Il-Komunikazzjoni tal-Kummissjoni dwar il-Pożizzjoni Komuni ġiet adottata fl-4 ta’ Jannar 2005 u l-Parlament Ewropew adotta il-pożizzjoni tiegħu fit-tieni qari fl-10 ta’ Mejju 2005.

GĦAN TAL-PROPOSTA TAL-KUMMISSJONI

Il-proposta tal-Kummissjoni kienet maħsuba biex tissostitwixxi d-direttiva eżistenti dwar l-ilma ta' l-għawm adottata fl-1976. Dik id-direttiva, filwaqt li rnexxilha tippromwovi standards għola ta' l-ilma ta' l-għawm, hija kkunsidrata antika u tirrapreżenta t-tagħrif tekniku u xjentifiku ta' nofs is-sebgħinijiet. Il-proposta tal-Kummissjoni żiedet l-ebusija ta' l-istandards mikrobijoloġiċi mandatorji għall-ilmijiet ta' l-għawm tal-Komunità u aġġornat l-amministrazzjoni tal-maniġment u ta' l-mmonitorjar.

2. Kummenti tal-Kummissjoni

2.1. Ġenerali

Fil-11 ta’ Mejju 2005, il-Parlament Ewropew adotta 26 mill-54 emenda li kienu ppreżantati. Mis-26 emenda adottati, il-Kummissjoni tista' taċċetta 10 emendi bis-sħiħ, emenda waħda parzjalment u 3 emendi oħra fil-prinċipju. 12 mill-emendi addottati ma kinux aċċettabbli għall-Kummissjoni.

2.2. Kummenti Dettaljati

2.2.1. Emendi aċċettati bis-Sħiħ

L-emendi 9, 17, 19, 21 u 33 huma dwar it-titjib għall-provvista ta’ l-informazzjoni għall-pubbliku u il-Kummissjoni tista’ taċċettahom. L-emenda 2 tibdel it-test tal-premessa 11 biex jinkludi referenzi għad-direttivi li jitrattaw l-aċċess għall-informazzjoni ambjentali u l-parteċipazzjoni pubblika fit-tfassil tal-pjanijiet u l-programmi u hija kjarifka siewja. L-emendi 13 u 26 rispettivament iġibu ‘l quddiem id-dati għall-iżvilupp tal-profili tax-xtajtiet u għad-dħul fis-seħħ tad-direttiva. Il-Kummissjoni tikkunsidra li dawn l-emendi huma aċċettabbli u se jħaffu l-implimentazzjoni. L-emenda 25 tippermetti l-aġġornament tekniku tad-direttiva biex tinkludi vajruses kif ukoll indikaturi batterjali. Billi l-kontaminazzjoni virali hija kunsiderazzjoni importanti fl-ilmijiet għall-għawm u billi l-Kummissjoni bħalissa qegħda tippromwovi r-riċerka dwar din il-kwistjoni taħt is-6 Programm ta' Qafas, din hija żieda kostruttiva għat-test. L-emenda 10 tikkonsisti minn tibdil żgħir fil-kliem għall-Artikolu 5.

2.2.2. Emendi Aċċettati Parzjalment

L-emenda 15 hija dwar il-konsultazzjoni u l-parteċipazzjoni tal-partijiet interessati f’numru ta’ miżuri previsti fid-direttiva. Il-Kummissjoni tista’ taċċetta ħafna mit-test propost, iżda tikkunsidra li l-Istati Membri jistgħu jiġu meħtieġa biss li joħolqu l-kundizzjonijiet għall-partijiet interessati biex jagħtu sehemhom fil-proċess: jista’ jkun li l-Istati Membri ma jkunux jistgħu jidentifikaw it-tali partijiet kollha u żgur li dawn ma jistgħux jobbligawhom biex jieħdu sehem.

2.2.3. Emendi aċċettati fil-Prinċipju

L-Emendi 16 u 22 jikkonċernaw l-istabbiliment mill-Kummissjoni ta’ simbolu għall-UE kollha (16) jew sistema ta’ simboli (22) biex jipprovdu informazzjoni lill-pubbliku. Il-Kummissjoni tista’ taċċetta li tiżviluppa simboli standard, iżda dawn għandhom ikunu ristretti biex jipprovdu informazzjoni dwar il-klassifikazzjoni tal-kwalità ta’ l-ilma għall-għawm skond id-direttiva u forsi twissijiet fil-każ ta' inċidenti ta’ tniġġis għal perjodu qasir.

L-Emenda 55 tipproponi standards ta’ kwalità għall-kategorija ta’ klassifikazzjoni for “suffiċjenti”, li huma ħafna iktar stretti minn dawk fil-Pożizzjoni Komuni. Filwaqt li l-istandards kif proposti fl-emenda huma stretti wisq biex jiksbu l-appoġġ meħtieġ fil-Kunsill, ċertu livell ta' żieda fl-istandards hija għażla waħda possibbli sabiex tinstab soluzzjoni għad-differenza bejn iż-żewġ istituzzjonijiet. Il-Kummissjoni tista’ għalhekk taċċeta il-prinċipju ta’ din l-emenda sakemm din isservi biex tiżviluppa ftehim bejn il-Kunsill u l-Parlament.

2.2.4. Emendi Mhux Aċċettati

L-Emendi 1, 3 u 14 jikkonċernaw dispożizzjonijiet dwar pjanar ta’ emerġenza li mhemmx għalfejn jiddaħħlu f’direttiva li titratta l-ilma ta' l-għawm. Il-Pożizzjoni Komuni diġà fiha dispożizzjonijiet adatti biex titratta każijiet ta' tniġġis għal perjodu qasir iżda mhemmx għalfejn li jitwessa’ l-ambitu tad-direttiva biex jinkludi azzjonijiet koperti aħjar fi ħdan il-qafas tal-ħarsien ċivili u r-rispons għad-diżastri. L-Emendi 6 u 7 jfittxu li jġibu ‘l quddiem id-dati għall–konformità ma’ l-istandards ta’ kwalità fid-direttiva. Id-dati stabbiliti fil-Pożizzjoni Komuni huma allinjati mad-data propja għal ksib ta’ status ambjentali tajjeb skond il-Qafas tad-Direttiva dwar l-Ilma (2000/60/KE) u din is-sinkronizzazzjoni saret apposta sabiex jinġieb f'konformità l-proċess ta' l-ippjanar u ta' l-investiment. Għal din ir-raġuni, il-Kummissjoni tappoġġja id-dati fil-Pożizzjoni Komuni u ma tistax taċċetta dawn l-emendi. L-Emenda 4 tfittex li tintroduċi definizzjoni ġdida ta’ tniġġis għal perjodu qasir li hija ambigwa u diffiċli li tiġi implimentata u kkontrollata. Għalhekk, il-Kummissjoni ma tistax taċċetta din l-emenda. L-Emenda 11 tintroduċi elementi ta' informazzjoni li huma diġà preżenti fil-Pożizzjoni Komuni (Artikolu 12) u għalhekk m'għadhiex tgħodd
L-Emenda 20 teħtieġ li t-traduzzjonijiet ta’ l-informazzjoni bl-Ingliż u bil-Franċiż ikunu disponibbli għall-pubbliku. Madankollu, l-awtoritajiet lokali huma f’pożizzjoni aħjar biex jiddeċiedu dwar il-lingwi li jixraq li jiġu wżati u l-Kummissjoni ma tikkunsidrax li huwa xieraq li timponi reġim ta’ lingwa kif kien issuġġerit. L-Emendi 23 u 24 jaffettwaw id-dritt ta’ l-inizjattiva tal-Kummissjoni u għal dik ir-raġuni ma jistgħux jiġu aċċettati. L-Emenda 34 tippermetti metodi ta’ kalkolu li għandhom jintużaw meta l-kampjuni ta’ l-ilma ma jiġux merfugħa jew ipproċessati sew. Dan sejjer sempliċement jinkotaġġixxi prassi ħażina u mhuwiex aċċettabbli. L-Emenda 36, tfittex li tillimita t-tul ta' żmien meta l-kategorija ta' klassifikazzjoni “suffiċjenti” tibqa’ tintuża sa 8 snin wara d-dħul fis-seħħ tad-direttiva. Minħabba li dan ifisser li l-kategorija “suffiċjenti” se tisparixxi sal-2013 u li d-data għall-konformità ma’ l-istandards ta’ kwalità hija l-2015, din l-emenda mhijiex kompatibbli mal-bqija tat-test u ma tistax tiġi aċċettata.

2.3
Proposta emendata

Skond l-Artikolu 250(2) tat-Trattat KE, il-Kummissjoni temenda l-proposta kif stipulat.

